
INTRODUCCION

O fendémeno relixioso popular tenta dar solucion a necesidades non satisfeitas
polo sistema relixioso oficial; polo tanto, fronte & linguaxe conceptual do sistema
oficial, que € inintelixible para a xente sinxela, a relixiosidade popular tende de cara a
outras linguaxes baseadas na sensibilidade e na imaxinacion. Como produto da
sensibilidade proxectdmonos de cara a algo singular, concreto e tanxible, reflectido nas
imaxes, e simbolos de entidades divinas. Como produto da imaxinacién proliferan as
narracions e lendas, que son instrumentos de transmision oral de diferentes eventos
relixiosos’. Estes novos modos de percepcién do sagrado estan mais cercanos ao
corazén que ao entendemento. En consecuencia, a relixiosidade popular aparece méis
como a expresion de aqueles que senten e ven, que de aqueles que saben e cofiecen. Asi
mesmo, este fendmeno relixioso amosa un claro compofiente pragmatico en canto que
se fundamenta nun mutuo intercambio de favores.

Unha das manifestacions bésicas da relixiosidade popular encontramola nos
santuarios. O santuario funciona como un espazo de mediacion entre ddas dimensions: a
cofiecida e a descofiecida; a humana e a divina; a natural e a sobrenatural. No seu
interior, os devotos establecen unha relacion persoal, sen interferencia doutros
intermediarios, coa imaxe obxecto de devocidén e que goza da sua confianza. Non
embargantes, 0 maior ou menor nimero de devotos que acoden a un santuario, esta
relacionado cos prodixios ou curaciéns que lle adxudicaron & sua imaxe de devocion 6
longo da sua historia. Estes contribuiron a fomentar e dar solidez a sta devocién. “4
sona dun centro romeiro deriva dos portentos que lle son atribuidos 2

1. TRAZOS XEOGRAFICOS E HISTORICOS DO CONCELLO DE
PEDRAFITA

O santuario do Cebreiro encontrase no lugar do mesmo nome, parroquia de
Santa Maria do Cebreiro, do arciprestado de Triacastela e didcese de Lugo, e, tocante a
administracion civil, pertence ao concello lucense de Pedrafita do Cebreiro.

O concello de Pedrafita, dunha extension de 104,9 km? sitGiase no ambito das
serras orientais, onde conversen as altas terras de os Ancares e o Courel. No seu
territorio confllden diferentes estribacions montafiosas. Asi, mirando 6 leste
encontramos 0s montes de Pedrafita; na parte setentrional se une cos Ancares; no seu
tramo meridional enlaza coa serra do Courel; e de cara u oeste se desdobra en da orixe
as serras do Oribio e aos montes de Louzara. No marco deste conxunto de estribacions
montafiosas, tamén, encontramos profundos vales coincidentes coas cabeceiras de
importantes rios como o Lor, o Louzara e 0 Navia.

! BLANCO PRADO, J.M.: Religiosidad Popular en el Municipio de Begonte, Lugo: Deputacién
Provincial, 1993, pax. 325.

2 GONZALEZ REBOREDO, X.M.: “ A Mesta fraga das festas de Galicia”, en Tempos de Festa de
Galicia, t. I, Caixa Galicia, 2006, pax.45.



O clima do concello é de tipo oceénico de montafia, 0 que motiva que 0s veraos
sexan curtos e frescos e os invernos frios e longos.

Respecto a demografia do municipio, o trazo dominante é o descenso da
poboacion desde principios do século pasado, ainda que a partir da década dos cincuenta
a emigracion acada cifras alarmantes, provocando un avellentamento da poboacién. Asi,
mentres que no ano 1900 o concello tifia 4217 habitantes, no 2014, segundo o Instituto
Nacional de Estadistica, acadou 1155, distribuidos nas seguintes parroquias: O Cebreiro
(Santa Maria), Fonfria (San Xoan), Hospital (San Xoéan), Lifares (Santo Estevo),
Lousada (San Vicente), Louzarela (San Xoan), Pacios (San Lourenzo), Padornelo (San
Xoan), Pedrafita do Cebreiro (Santo Anton), Riocereixa (Santa Maria Madanela), Veiga
de Forcas (Santa Maria), Zanfoga (San Martifio).

Historicamente as altas terras de o Cebreiro, tiveron sempre unha funcién de
paso para acceder a outras comunidades. Asi, unas veces foi o itinerario das vias
romanas; logo, usouse, como camifio de Sant-lago e camifio real e, no século XIX,
construiuse a primeira estrada moderna de acceso dende a meseta. Dous trazos moi
singulares do municipio son: as vivendas tradicionais ou pallozas, de orixe prerromana,
e o santuario do Cebreiro, que nos seus inicios foi antigo priorato e hospital. No ano
1821, o seu territorio estaba repartido entre os concellos do Cebreiro e Vilanova do
Padornelo, fusionados en 1835 no concello do Cebreiro. A sia adscricion xudicial
cambiou ao longo do tempo. Asi, de 1821 a 1840 permaneceu no partido xudicial de
Cruzul; entre os anos 1840 e 1965 pasou a Becerred; logo, ata 0 ano 1988, a Lugo; e,
finalmente, voltou a Becerrea °.

En canto a economia do concello, 0 64,76% da poboacion activa esta ocupada,
dun xeito preferente, nunha agricultura de autoconsumo e nunha gandeiria vacuna para
a carne. A industria tivo significacion ata o peche da importante planta mineira de
Exminesa. Na actualidade, pequenas industrias artesanais ocupan ao 18,47%. O resto
traballa en actividades terciarias —comercios, hostaleria, turismo- que se aglutinan en
torno & vila de Pedrafita, como centro de servizos para un territorio de montafia *.

2. TRAZOS HISTORICOS DO SANTUARIO E ANEXOS
O Cebreiro é unha pequena entidade de poboacion que, segundo o Instituto
Nacional de Estadistica, posue 27 habitantes. Esta situada na parte oriental da provincia
de Lugo, a uns 1300 metros de altitude. O motivo esencial de que esta pequena
colectividade sexa cofiecida dunha maneira universal débese a conexion que tivo dende
sempre coas peregrinacions a Santiago de Compostela® .Asi, é moi probable —segundo
nos informa o P. Yepes- que ao comezar as peregrinaciéons, os monxes de San Bento
construisen un mesén-hospital no ano 836° .
Dende os seus inicios, os reis favoreceron a este refuxio de peregrinos,
declarandoo de proteccion real. Asi, no ano 1072, Alfonso VI puxo 0 fronte deste
meson-hospital 6s monxes de Aurillac, ligados a Cluny. Dofia Urraca, filla de Alfonso

¥ EQUIPO “IR INDO”: GUZMAN LOPEZ, Cristina; IGLESIAS PEREZ, Montserrat; MIRAMONTES
CARBALLADA, Angel e outros. Galicia en Comarcas. Os Ancares e O Courel, Vigo: Ed. Ir Indo. La
Voz de Galicia, 2005, paxs. 141-145.

* OTERO GARCIA, Concha.: “Pedrafita do Cebreiro”, en Galicia, pueblo a pueblo, La Voz de Galicia.
Gabinete de Planificacién e Desenvolvemento Territorial da Xunta de Galicia, 1993, paxs. 1013-1016.

% Na provincia lucense o Cebreiro é a porta de entrada dos peregrinos, que vefien polo Camifio Francés.
Segundo o Cdédex Calixtinus, famosa guia do peregrino medieval, o Cebreiro esta situado a nivel espacial
na undécima etapa do Camifio Francés, que vai de Villafranca do Bierzo a Triacastela.

® YEPES, Fr. A.: Crénica General de la Orden de San Benito, Madrid: Ed. Biblioteca de Autores
Espafioles, t. 1, Madrid, 1960, pax. 78.



VI, doou outro hospital en Pereje —a vinte kms. do Cebreiro- para mais alivio dos
peregrinos e desafogo do Cebreiro. D. Fernando Il e a sta dona concederon os lugares
de Pereje e Zanfoga — este Gltimo, a cinco kms. de distancia do Cebreiro. No ano 1189,
Alfonso 1X doou ao Hospital do Cebreiro 0 monte de Connania, onde esta situado o
Cebreiro. Asi mesmo, fai doazon de toédolos lugares do seu coto e freguesia. O 13 de
xullo de 1369 Enrique |1, encontrandose en Triacastela, concedeu ao Priorato e Hospital
do Cebreiro o privilexio de que todos os vecifios e moradores do coto do Cebreiro e
Pereje non pagasen ningin tributo’. Este privilexio asi como as demais concesions
realizadas polos seus antecesores foron confirmados por Xoan | no ano 1379 e polo seu
neto en 1420. Todo isto motiva que as propiedades do Cebreiro, como efecto das
doazons, se estendesen ata a rexion do Bierzo. Non embargantes, a decadencia de
Aurillac®, o sistema de Encomendas®, a opresion exercida por cabaleiros™® sen
escripulos, asi como un incendio acaecido a mediados do século XV, levaron ao
Hospital do Cebreiro a un estado ruinoso. Polo tanto, a chegada dos Reis Catélicos en
setembro do ano 1486, como peregrinos a Compostela, vai ser providencial, xa que a
vista do estado calamitoso que amosa o Hospital, adquiren o propdsito de redimir ao
Cebreiro desta situacion de abandono, para que recobre o seu prestixio histérico. Para
solucionar esta situacion, os Reis Catélicos dirixense ao papa Alexandro VI solicitando
a anexion do mosteiro de San Vicente do Pino de Monforte e do priorato de San Pedro
de Valverde, proximo a Monforte, ao priorato do Cebreiro, e, como consecuencia, este
quedaria ligado & S. Bento o Real de Valladolid. O papa accede & peticion dos Reis
cunha Bula que expide en Roma o 18 de xufio de 1496 pola que o Cebreiro, abandona a
dependencia de Aurillac, e pasa a unirse a S. Bento o Real de Valladolid'!. O desexo
dos Reis Catdlicos por engrandecer ao Cebreiro queda reflectido non sé pola
ratificacion de todas as doacions e prerrogativas levadas a cabo polos seus antecesores
sendn tamén polos novos privilexios concedidos ao longo dos anos. .

O século XVI representa unha época de transicion para o Cebreiro. Ainda se
seguen expedindo privilexios reais con Carlos V e Felipe I1l. Asi, no ano 1520 Carlos V
expide dende A Corufia unha Real Cédula na que confirma todos os privilexios dos seus
antecesores e ordena que sexan gardados como o foron ata o intre actual. Tamén a
comezos do século XVII (1605) Felipe 1l expide en Valladolid unha solemne
confirmacion de todos os privilexios de Nosa Sefiora do Cebreiro®? .

O século XVII marca xa unha etapa na que se comeza a facer patente a sta
decadencia, influindo unha serie de feitos: 1°. A merma das peregrinaciéns a Santiago.
2°. O preito do Cebreiro coas suas igrexas filiais de San Martifio de Zanfoga, Santa
Maria Madalena de Riocereixa, San Estevo de Lifiares e Hospital da Condesa e, 3° O
incendio que tivo lugar no ano 1641. Todo isto posibilita que no ano 1722, o Cebreiro
tefia que pedir un préstamo de dous mil ducados e, logo, contar co apoio econémico do
mosteiro de Valladolid do que dependia como priorato. A partir deste século, o declive
vaise incrementando co paso do tempo ata que 0os monxes son expulsados de O Cebreiro
como consecuencia das leis desamortizadoras de mediados do século XIX. A ultima
sinatura aparece no Libro de Bautizados nunha partida de data 28 de agosto de 1858,

"VALINA SAMPEDRO, Elias.: El Camino de Santiago. Estudio Histérico —Juridico, Lugo: Consejo
Superior de Investigaciones Cientificas. Deputacion Provincial de Lugo, 32 ed, 2000, paxs. 138-140.

® Nos inicios do século XV Aurillac encontréabase nunha profunda decadencia.

% No século XIV o Cebreiro foi administrado polo sistema de encomendas sendo os abades de Vega de
Espinareda os que tiveron ese privilexio tan lucrativo.

19 Os cabaleiros da montafia baixo o pretexto de protexer o mosteiro adicabanse a roubar as stias rendas.
1 vALINA SAMPEDRO, Elias.: Ob. cit., péxs. 148-150.

2 VVALINA SAMPEDRO, Elias.: Ob. cit., paxs. 159-160.



sendo o asinante o crego prior desta parroquia, Fr. Xosé Pereiro®. Dfas despois o
Cebreiro convértese nunha freguesia mais da didcese de Lugo, que pasenifio vai
acelerando a sta ruina e abandono, ata que, no ano 1963, a Direccion Xeral de
Arquitectura leva a cabo a restauracion comezando pola igrexa, 0 meson , novas casas
para 0s vecifios, e 0 acondicionamento dunha palloza para Museo Etnografico. Deste
xeito, a nova hospedaria abrese ao peregrino no ano 1966. Anos despois, e malia
algunhas criticas a este labor'®, o Cebreiro foi equipado dos medios necesarios para dar
resposta & gran demanda de peregrinos iniciada no 1993 con motivo do Ano Santo
Compostel&n e que marcou o inicio dunha nova etapa para este lugar de peregrinacion.

3. PECUALIARIDADES ARTISTICAS DO RECINTO SACRO

Respecto ¢ santuario, hai que dicir que se trata dun templo parroquial
prerromanico do século 1X, emprazado un pouco baixo terra para protexerse das fortes
treboadas que hai na zona. E de planta irregular construido con cachotes de lousa e sen
ventas nos muros. Consta de tres naves de 18 metros, separadas a cada lado por dous
grosos piares de granito e rematadas tanto no interior como no exterior en cabeceiras
rectangulares. Estas presentan bdvedas de canon, reforzadas por arcos faxéns, que se
apoian en piares tanto no lateral norte como sobre os muros laterais. Poste unha cuberta
a ddas augas con cachotes de lousa sobre unha estrutura de madeira. No frontis ten unha
torre coa parte inferior formando un porche que amosa catro piares de cachoteria e catro
vans de medio punto™.

No interior do templo encontrase unha pia bautismal, situada, logo de entrar no
recinto sacro, & esquerda. no interior dun pequeno local que a deixa illada da nave da
igrexa. Esta pia usouse para o bautismo por inmersién, ritual que comezou a decaer no
século XIII.

Na nave norte sobresae a capela de San Bento, dedicada a este santo en recordo
aos monxes benedictinos, que ergueron y custodiaron esta igrexa dende o ano 836 ao
1853.

No remate da nave dereita esta situada a capela do Santo Milagro, que comunica
co presbiterio por medio dun arco apuntado e que amosa outros dous da mesma factura,
abertos no muro sur para gardar dous sepulcros de indole antropomorfica onde estan
enterrados 0 monxe e o labrego, protagonistas do Santo Milagro. Os elementos basicos
do mesmo, a saber, o cdliz, a patena e o relicario gardanse nun blogue monolitico de
granito, adosado ao altar da capela lateral sur. Tanto o caliz como a patena son
importantes pezas romanicas do século XII, que pasaron ao Catalogo de Arte Romanico
Europeo.

O céliz, de pequeno tamario, presenta un nudo esferico de follaxes calados e
unha copa semiesférica. Amosa unha inscricién que, segundo Manuel Rodriguez
Sanchez, di asi:

Na copa do caliz: + (Cruz) HOC TESTAMENTO SACRATUR
QVO CUNIC] TIS VITA PARATVR.
No pé do mesmo: + (Cruz) IN NOMINE DOMINI NOSTRI IESU XPISTI

¥ VALINA SAMPEDRO, Elias.: Ob. cit., pax. 169.
4 Critica levada a cabo nun artigo péstumo de Elias Valifia:

“ ...de novo, lamentablemente, O Cebreiro esta sendo victima de outra nefasta desamortizacion
cultural. Incontrolado, abandoado, sen norma orientativa algunha, érguense arbitrarios chamizos en torno
as casas e pallozas...Son testigos os mais de 15.000 visitantes que o contemplaron en 1988” (publicado
na Rev. Lucensia, n°3).

5 VALINA SAMPEDRO, Elias.: Inventario Artistico de Lugo y su provincia, Madrid: Servicio
Nacional de Informacion Artistica, Arqueoldgica y Etnologica, 1975, paxs. 128-132.



BEATE MARIE VIRGINIS *°,
Traducion rimada: CON ESTE TESTAMENTO SE CONSAGRA
(AQUELLO) QUE A TODOS VIDA SE PREPARA.
EN EL NOMBRE DEL SENOR NUESTRO JESU-CRISTO
Y DE LA BIENAVENTURADA VIRGEN MARIA.

A patena € lobulada no seu interior e presenta un sinxelo desefio de Cristo
bendicindo, segundo a forma grega.

Ambos os dous elementos foron presentados na Exposicion Eucaristica, que se
celebrou en Lugo no ano 1896, coincidindo co 2° Congreso Eucaristico. Nela houbo 16
calices’’. Tanto o caliz como a patena aparecen descritos na Crénica do Congreso do
seguinte xeito:

“...Un é aquél do Cebreiro onde se verificou o Milagro, consignado na bula de
Inocencio 111 (1487) de convertirse a hostia en carne, e o vifio en sangue, despois de
consagrados por un presbitero de pouca fe. E de pequefio tamafio cun nudo esférico de
follaxes calados e copa semiésférica coa inscripcion: IN NOMINE DOMINE NOSTRI
IESV XPI ET BEATE MARIE. La patena que lle acomparfia ten no medio de de seis
lobulos refundidos unha mano grabada, bendicindo a grega 18

O relicario foi unha doazon dos Reis Catolicos, logo do seu paso polo Cebreiro,
co fin de que as reliquias se conservasen dun xeito digno. Tratase dunha caixifia de prata
duns 15 * 15 ctms., que amosa no seu interior dous fanais de cristal de roca, nos que se
achan os restos das Sagradas Reliquias. “ O Cebreiro na vida de Fernando e Isabel é un
hito importante, unha gran experiencia vivida con sorpresa e admiracion. Adoran o
Santo Milagre e escoitan dos beizos dos monxes e labregos as tradicions relixiosas do
lugar.. Isabel e Fernando non se contentan con veneralo. Procuran que tan preciosas
reliquias non estean & intemperie e ordenan que se coloquen nunha redoma de cristal
na que son exhibidas en diante a os peregrinos 9,

Durante a guerra da Independencia, as reliquias e o Caliz do Cebreiro,
gardaronse na localidade de Foxos, que permaneceu inmune ante a invasion.

Nesta capela, tamén se encontra a imaxe de Santa Maria a Real, que amosa
trazos romanicos do século XIlI, ainda que a beleza ideal do seu rostro indicanos que
esta parte non é anterior 0 século XIII. “ ...esta efigie estaba comprendida en el primer
tipo de la iconografia mariana, o sea el hieratico; sentada sobre un taburete o silla de
pequefias proporciones, pies calzados y cubierta con manto que cae por igual a ambos
lados, plegando los pafios al final de modo ampuloso y simétrico de poco resalte...y
ostentando pintado en el pecho el Santo Grial o Céliz en que se realizo el Milagro.
Cubrese la imagen con amplio manto de seda azul celeste y esta en actitud propia con
el Niiio sostenido en el brazo izquierdo”™®. O nome da imaxe esta vinculado &
proteccién real, que tivo este santuario dende sempre. Esta advocacion tivo, segundo
Elias Valifia, restauracions defectuosas 0 longo da historia. A Gltima foi realizada, no
ano 1971, por Alfonso Sanmartin, escultor compostelan. Polo tanto, é habitual escoitar
entre os lugarefios do Cebreiro que a imaxe inicial da Virxe foi cambiada no transcurso
das diferentes restauracions.

* RODRIGUEZ SANCHEZ, Manuel.: “La inscripcién del caliz do Cebreiro. Estudio lingiiistico del
texto”, en Lucensia n® 32, Lugo, 2006, paxs. 75-80.

7 http: didcesis de Lugo /org/ cebreiro. CASTRO ALBA, José.: Descricion e Historia do Cebreiro.
B VILLAAMIL Y CASTRO, José.: Artigo publicado na “Crénica do 2° Congreso Eucaristico”
celebrado no mes de Agosto do ano 1896 en Lugo, 1896, paxs. 642-647.

9 GARCIA ORO, José.: Galicia en la Baja Edad Media. Iglesia, sefiorio y nobleza. Santiago de
Compostela: Biblioteca de bibliéfilos gallegos. Biblioteca de Galicia. 1977, pax- 179.

2 ALVILARES, José.: O Cebreiro, A Corufia: Imp. Moret, 1956, paxs. 41-42.



Asi mesmo, no antigo altar maior, hai unha talla recente dun Cristo, xa que a
orixinal pensabase que estaba no museo de Escultura de Valladolid ainda que habia
autores que dician que radicaba no Museo de Arte Sacra de Madrid “ En el altar mayor
se muestra una réplica del Cristo crucificado, cuyo original se encuentra depositado en
el Museo de Escultura de Arte Sacra de Madrid”?* . Non embargantes, no mes de
Xaneiro do 2015 o conservador do Museo de Escultura de Valladolid confirmou que o
devandito Cristo non figura nos seus fondos .

A igrexa serviu de morada aos peregrinos, o que deu lugar a que o templo sufrise
incendios nos anos 1450 e 1641. Na actualidade, as paredes vermellas do seu interior
reflicten estes feitos.

Por outra banda, o templo mariano, ademais da restauracion levada a cabo no
ano 1963, tivo unha ultima entre os anos 2001 e 2003, que foi promovida pola
Conselleria de Cultura, Comunicacion Social e Turismo e que supuxo unha inversion
total de 187000 euros. Os traballos de restauracion tiveron como obxectivos, renovar a
cuberta da igrexa, reparar toda a estrutura horizontal da torre, e repofier a tarima e
balaustrada do interior da igrexa.

4. LENDA SOBRE O SANTUARIO DO CEBREIRO. O SANTO MILAGRE

A sona do Cebreiro debeuse sen dibida ao Santo Milagro, que 0s peregrinos que
vifian a Santiago encargaronse de espallar polo resto de Europa. A maioria de autores
coincide en manifestar que este evento tivo lugar nun tempo cercano ao comezo do
século XIV. Non embargantes, algun autor aporta unha data concreta. Asi o pensador
Antonio Rodriguez Rodriguez afirma que, segundo a tradicion e a lenda, no templo de
Santa Maria a Real do Cebreiro gardase o vifio, que foi convertido en sangue no ano
1212, no interior dunha redoma de cristal®®. Tamén hai quen sitGa o milagre no século
VI, baseandose nunha acta do Concello de Lugo,onde se mencionaba que o privilexio
da exposicion permanente do Stmo. Sacramento da Eucaristica data dese século. De
todos os xeitos o primeiro dato historico sobre este acontecemento procede da “bula
pontificia” de Inocencio VIII no ano 1487, na que describe o milagre e fai alusiéon ao
estado ruinoso que amosaba o Cebreiro. Logo, no ano 1496, Alexandre VI fai mencion
tamén ao milagre e refire que xa se conserva con toda decencia®.

Ao longo da historia houbo unha serie de escritores que narraron 0 Santo
Milagre dende diferentes Opticas mais sen alterar a sUa idea esencial. Asi citamos ao
Licencido Molina (1550)%, a Ambrosio de Morales (1513-1591)* a Fr. Yepes
(comezos do século XVIII?'. Tamén ao peregrino Doménico Laffi 2%, ao Pelegrino
Curioso %, Leandro Carré (1888-1976), etc.

Un das testemufias clasicas e que mais datos aporta sobre o Milagro do Cebreiro
é ade P. Yepes, cronista benedictino. Alude ao Milagro da seguinte maneira:

2l LOPEZ VILLARABID, Victor.: O Cebreiro, Leén: Ed. Everest, pax. 18.

2 MOURE SALGADO, Xavier.:

% LOPEZ POMBO, Luis.: O Cebreiro. Apuntamentos histéricos e documentais, Lugo: Deputacion
Provincial, 2013, pax. 34.

#VALINA SAMPEDRO, Elias.: Ob. cit., 2000, péxs.152-153.

2 MOLINA, B.S. de.: Descripcion del reino de Galicia, Mondofiedo: Ed. Bibli6filos Gallegos, 1949.
% MORALES, A.: Viage de Ambrosio de Morales a los reinos de Leén, Galicia y Principado de
Asturias, Madrid: 1765, paxs. 165-167.

2" YEPES, Fr. A.: Crénica General de la Orden de San Benito. Madrid: Biblioteca de Autores
Espafioles, t. I, 1960, pax. 78.

%8 LAFFI BOLOGNESE, D.: Viaggio in Ponente a’san Giacomo di Galitia, Bolongna: 1681, pax. 191.
Z VILLALBA 'Y ESTENZA, B.: El Pelegrino Curioso y Grandezas de Espafia, Madrid: Ed. Soc.
Bibliofilos Espafioles, 1886, t.I, pax. 373.



“...Cerca de los aiios de mil e trescientos habia un vecino vasallo de la casa del
Zebrero, en un pueblo que dista media legua, llamado Barjamayor, el cual tenia tanta
devocion con el santo sacrificio de la misa, que por ninguna ocupacién ni inclemencia
de los tiempos recios falta de oir misa. Es aquella tierra combatida de todos los aires, y
suele cargar tanta nieve que no solo se toman los caminos, pero se cubren las casas, y
el mismo monasterio, iglesia e hospital suelen quedar sepultados, y alla dentro viven
con fuegos y luces de candelas, porque la del cielo en muchos dias no se suele ver y si
la caridad ( a quien no pueden matar rios ni cielos) no tuviese alli entretenidos a los
monjes para servir a los pobres, parece imposible apetecerse aquella vivienda. Un dia,
pues, muy recio y tempestuoso lidid y peleo el buen hombre y forceje6 contra vientos,
nieves y tempestades; rompid por las nieves y como pudo lleg6 a la iglesia.

Estaba un clérigo de los capellanes diciendo misa, bien descuidado de que en
aquel tiempo trabajoso pudiese nadie subir a oir las misas. Habia ya consagrado la
hostia y el céliz cuando el hombre diciendo: - j Cudl viene este otro con una tan
grande tempestad tan fatigado a ver un poco de pan y vino!- EIl Sefior, que en las
concavidades de la tierra y en partes escondidas obra sus maravillas, la hizo tan
grande en aquella iglesia, a esta sazén, que luego la hostia se convirtié en carne y el
vino en sangre, queriendo su Majestad abrir los ojos de aquel miserable ministro, que
habia dudado, y pagar tan gran devocién como mostré aquel buen hombre viniendo a
oir misa con tantas incomodidades. Estuvieron mucho tiempo la hostia vuelta en carne
en su patena y la sangre en el mismo céliz donde habia acontecido el milagro, hasta
que, pasando la reina dofia Isabel en romeria a Santiago y hospedandose en el
monasterio del Cebrero, quiso ver un prodigio tan raro y maravilloso, y dicen que
entonces, cuando lo vié, mando poner la carne en una redomita y la sangre en otra,
adonde hoy dia se muestran...En el mismo caliz, que hoy dia se conserva y muestra,
esta todavia la sefial de la sangre, y todas estas cosas se sacan en procesion el dia de
Corpus y los de Ntra. Sefiora de agosto y de septiembre, en los cuales acude mucha
gente por gozar del milagro y de las indulgencias... »30

No intre actual e dende a mifia perspectiva unha reactualizacién do relato,
seguindo & tradicion, quedaria reflectido da seguinte maneira:

“A tradicion fai referencia a que preto dos inicios do século XIV un monxe
do mosteiro esta oficiando a misa diaria na humilde igrexa do Cebreiro. Agas os
domingos e dias festivos, ninguén adoitaba acudir a oir a misa. Polo tanto, o crego
estaba afeito a cumprir o seu labor sen fieis, e mais ese dia que habia unha forte
treboada de neve. Cal seria a sua sorpresa, cando xa iniciado o ritual, chegou un home
do lugar de Barxamaior, parece ser que da familia dos Santin, que malia o mal tempo
reinante desexaba participar na eucaristia. O monxe mirou de cara ao fregues, e,
mentres realizaba o acto da consagracién, pensaba como podia vir un fregués, co dia
que facia, a ver como levantaba un anaco de pan e unha copa de vifio.

Nese intre, o crego, que amosara tal falta de fe, apreciou como a hostia se
convertia en carne viva e o vifio se volvia sangue. Mentres tanto, alguén, situado preto
do altar, contemplaba o acto da transmutacion. Era a imaxe de Santa Maria, que
baixaba a cabeza en sinal de veneracion. O crego, arrepentido da sua actitude, pediulle
perddn 6 Sefior, mais caeu desvanecido na igrexa. O home, que levaba pouco tempo no
interior da igrexa, apresurouse a atender ao crego mais xa non puido facer nada.
Morrera.

Logo, os monxes do Cebreiro foron amosando aos peregrinos a copa co sangue,
gue non coagulaba, e a patena na que o pan volvérase carne.

%0 YEPES, Fr. A., Ob. cit., paxs. 80-81.



Tempo despois a raifia Isabel a Catdlica, cando se dirixia a Santiago de
Compostela en peregrinacion, hospedouse no mosteiro, e, tras contemplar o prodixio
sagrado, donou ao templo as cépsulas, onde ainda se conservan as reliquias do ritual

Ademais, a tradicion popular menciona que a raifia tentou levar estas reliquias
do Cebreiro, debido a que non recibian o culto axeitado. Polo tanto, un bo dia saiu a
comitiva rexia coas reliquias cara a Castela. Non embargantes, ao chegaren a Perexe,
onde habia un hospital dependente do Cebreiro, os cabalos detivéronse e non houbo
xeito de que continuasen. Isto motivou que deixaran aos cabalos libres para que collesen
a direccion que eles considerasen oportuna. Os animais, libres de ataduras, retornaron as
portas da igrexa de Santa Maria do Cebreiro.

No relato do P. Yepes faise alusion ao lugar de procedencia do vecifio, que vai
oir misa a igrexa do Cebreiro. Asi fala de “Barjamayor”, mais non nos di nada do seu
nome asi como do nome da casa de procedencia. Pola contra nos relatos do século XX
en adiante xa se di 0 nome do vecifio, ou a casa de procedencia. Asi, faise mencién a
“casa de Santin” ou dise “Juan Santin”. Asi mesmo, mentres o P. Yepes fai mencion a
tres festividades: a do Corpus; a da Nosa Sefiora (15 de Agosto); e a da Nosa Sefiora de
Setembro (8 e 9), as que acudian moitos devotos para ver as reliquias, que saian na
procesion, nas narracions deste evento tanto no século XX como no actual adoita
mencionarse a festividade do mes de Setembro.

Por outra banda, ao longo da historia houbo milagres eucaristicos anteriores™ e
posteriores® ao do Cebreiro. A sta finalidade, segundo a época na que tiveran lugar, era
a defensa do cristianismo fronte aos cultos precristians —considerados como pagans-; a
apoloxia da ortodoxia cristian fronte as herexias imperantes — albixenses, maniqueos,
cataros ...-; a proteccion da ortodoxia catdlica fronte a reforma protestante, o que
motivou a aparicion do movemento contrarreformista; a defensa da ortodoxia catélica
fronte ao laicismo ...

5.0 SANTO GRIAL (GRAAL) DO CEBREIRO

Na escrita, o termo Grial é de uso inapropiado: xa tanto en francés antigo como
en galaico-portugues escribiase “Graal”. Tratase do caliz que usou Xesus na tltima cea
e no que Xosé de Arimatea apafiou 0 seu sangue, que saia da ferida realizada polo
centurién romano Caio Casio Lonxino coa sUa lanza, cando Xesus Cristo pendia da
cruz.

Dende o punto de vista literario o mito do Graal comeza no século XII co poema
“Parceval” de Chrétien de Troyes, a primeira version conservada e a que mais influiu no
imaxinario colectivo medieval®*. Non embargantes, as orixes do Graal en Parceval
motiva a aparicion de ddas tendencias: unha, defendida por Jessie Weston, facia alusion

31 Scete (Egipto). Séculos 111-V; Roma (ltalia) (595); Lanciano (ltalia) (700); Iborra (Espafia) (1010);
Bettbrunn (Alemania) (1125); Blaine (Francia) (1153); Ferrara (Italia) (1171); Augsburgo (Alemania)
(1194) ; Brujas (Bélgica) (1203); Rimini (ltalia) (1227); Caravaca de la Cruz (Espafia) (1231); Santarem
(Portugal) (1247); Slavonice (Checoslovaquia) (1280); Colotowo (Polonia) (1290); Bredas (Holanda)
(1300)...

%2 Fiecht (Austria) (1310); Viversel (Bélgica) (1317); Casia (ltalia) (1330); Waldurn (Alemania) (1330):
Blanot (Francia) (1331); Stiphont (Holanda) (1342); Alborada (Espafia) (1348); Macerata (lItalia) (1356);
Poznan (Polonia) (1399); Erding (Alemania) (1417); Turin (Italia) (1452); Montserrat (Espafia) (1657);
Les Ulmes (Francia) (1668); Patierno (ltalia) (1772); Onil (Espafia) (1824); Saint André (Isla de la
Reunion) (1902); Tumaco (Colombia) (1906); Rosano (lItalia) (1948); Betania (Venezuela) (1976);
Chirattakonam (India) (2001); Florencia (ltalia) (2003)...

% MOURE SALGADO, Xavier.:



a que nos misterios do Graal habia referencias a un conxunto de ritos pagans de
renovacion vital da natureza, relacionados con cultos antigos da fertilidade®*; a outra é
sostida por aqueles que perciben que o graal é un simbolo de proteccién cristian, en
suma un talisméan. Polo tanto, o fundamento mitoldxico e pagan ten pouca relevancia.

Tamén no século XII, Robert de Boron, borgofies, foi o primeiro en desenvolver
e dar unha interpretacion cristian & historia das orixes do Graal, ou Vaso Santo. Case
coetaneas as versions de Chretien de Troyes e Boron, son o Peredur galés, o Perlesvaus
francés e 0 xermano Parzival. O Peredur galés cercano ao prototipo céltico é a Unica
version que non considera ao Graal como santa reliquia cristian. O Perlesvaus francés
recalca o simbolismo cristian do Graal e da procura de Perceval. O Parzival (Parsifal) de
Wolfram vom Eschenbach € a version mais complexa das tres. Amosa a un renovado
Parsifal, entrafiable e humano; e, tamén nunha constante e desesperada procura®.

Este mito quedou esquecido durante longo tempo ata que Wagner utiliza o tema
no seu Parsifal (1882). Logo, no século XX, autores como Anxo do Castelo, Huidobro,
Arias San Xurxo, e 0 mesmo Elias Valifia, fan mencion de que o Cebreiro co seu
Milagro proporcionou a Wagner o tema para a composicion do Parsifal. Asi, o famoso
pais de Parsifal é Galicia; o templo indestructible sito na montafia, o Santuario do
Cebreiro; e 0 Grial misterioso, o Caliz do Cebreiro®.

6. VOTOS DOS VECINOS DO CEBREIRO

O 11 de xullo de 1820 os vecifios desta comunidade acordan levar a cabo unha
serie de votos na honra da Nosa Sefiora do Cebreiro e do Santo Milagre, reflectidos no
seguinte texto:

“En el Nombre de Dios Todo Poderoso, Padre, Hijo e Espiritu Santo, La Sma.
Trinidad, Ntra. Sefiora del Cebrero Patrona, y Abogada ntra. y del Smo. Milagro, que se
venera en esta Santa Iglesia bajo el Titulo de Santa Maria la Real .

Todos los Feligreses en general y cada uno en particular en presencia de Nro.
Muy Rdo. Cura Fr. Benito Carcamo, que Ds. guarde, atendiendo a que estamos bajo la
proteccion y amparo de Nra. Patrona (Nra. Sra. del Cebrero) del Smo. Milagro, y que
experimentando cada dia los singulares favores del cielo, cual todo Montafiés, desecho
en lenguas, no podemos menos de confesar por la poderosa intercesion de esta Divina
Madre y Su Smo. Hijo, que siendo nuestro consuelo en todos los apuros, nuestro
remedio en todas las afliciones y desgracias, nuestra esperanza en todos los buenos
deseos, qual hijo, que espera en su Padre lograr cuanto le pida; sin comparacion en estas
Antorchas del Cielo esperamos todos, los que somos suios; reconocidos de tantas
gracias, y parece que seria tener a Dios escondido, si venerando, como veneramos, y
creemos firmemente, que el Preciosisimo Cuerpo, y la Sacratisima Sangre de Nro.
Redentor Jesu-Cristo esta en las Sagradas ampollas de Christal, en las que (segun
refiere la Historia) mando poner con toda decencia la Reyna Diia. Isabel, Cuio Milagro
mas hace de quinientos afios sucedid, como lo refiere el Historiador Yepes en su
Cronica General de Sn. Benito Afio de Christo 836 del Patriarca Sn. Benito 356, Fol.
64, no nos prometiésemos, como nos prometemos, fijar un dia festivo haciendo, como
hacemos un voto particular de la Parroquia de guardar el dia nueve de Septiembre, en
gue nos obligamos a suspender toda labor, y dedicarnos a ofrecer nuestros votos, darle
gracias y solemnizar la fiesta en su Sto. servicio, y provecho de nuestras Almas.

% BEDNAR, J.: La spiritualité et le symbolisme dans les oeuvres de Chrétien de Troyes, Paris, 1974.
% DE RIQUER, Martin.: La leyenda del graal y temas épicos medievales, Madrid: Prensa Espafiola,
1968, pp.91-92.

% VALINA SAMPEDRO, Elias.: Ob. cit., 2000, pax. 157.



Asi nos lo prometemos, asi lo esperamos cumplir, mediante la gracia y auxilio
de Dios del Santo Milagro, y de la Virgen nuestra Patrona.

Asi lo queremos, y firmamos los que sabemos, en presencia de Nuestro Cura que
al presente lo es en esta Villa del Cebrero a 11 de Julio de mil ochocientos veinte.

Benito Carcamo, José Lopez, Bernardo de Revollal, Bernardo Ldpez, Benito
Pérez, Juan Santin, Tomas Bosamal, Joseph del Valle, Juan Nufiez, Bernardo de
Rivollal, José de Freijo, Basilio Goa, Benito Espin, Juan Gallardo, Manuel Porto, Juan
Gonzalez, Manuel Carballo, Francisco Pérez, Pedro Diaz, Pedro Pérez, Juan de Espin,
Manuel Pérez, Joan Garcia,” firmado®'.

7. PIEDADE POPULAR

Na igrexa de Santa Maria do Cebreiro, conmemorase, o dia 8 de setembro, a
festividade de Santa Maria a Real; e o dia 9, 0 Santo Milagre. Ndmbolos dous dias
acoden centos de devotos de diferentes lugares de Galicia, dun xeito preferente da
provincia lucense. Ademais, o dia 9, vefien moitos fieis da comarca Berciana de Leon, 6
ser festivo en toda a provincia. “Las fiestas de los dias 8 y 9 de setiembre se han
convertido en uno de los centros de romeria mas importantes de Galicia y Ledn.
Millares de peregrinos se acercan a venerar el Santo Milagro y la Virgen del
Cebrero...El Santuario de las Altas Cumbres se convierte en centro de cita para
millares de leoneses y gallegos. El dia 8 era de los gallegos, el 9 de los leoneses...El
dia 9 concurren en mayor numero, gallegos y leoneses, todos hermanados para
implorar la proteccion divina™®. “A romaria xunta nos dous dias a unhas 30.000
persoas de Lugo e Leon... 39,

7.1. PEDIMENTOS E RITUAIS

En xeral, os devotos ofrécense por si mesmos, ainda que hai ocasions nas que
actlan como substitutos doutras persoas, que non poden vir por algin motivo case
sempre ligado con doenzas. Isto queda reflectido dun xeito preferente cando o devoto
ofrece mais dunha misa e acende mais dun “veldén”. Alguns vefien logo de que a
divindade lles atende o pedimento. Pola contra, outros acoden, suplicantes, para que o
ente sagrado medie perante diferentes peticions. Entre as mais usuais facemos alusion s
doenzas humans, & mellora nas colleitas, matrimonio, por traballo, por problemas de
indole familiar e social etc. “Saude, destino, matrimonio, sorte e axuda nos negocios
son 0S pregos mais frecuentes dos romeiros de toda Galicia 40

Agora ben, a peticion vai vinculada ao cumprimento dunha serie de promesas
reflectidas nos rituais e ofrendas que imos ver a continuacion.

No que atinxe aos rituais e practicas penitenciais, un costume ainda vixente é o
de vir andando dende o seu lugar de orixe. Asi, hai devotos que acoden a pé dende
diferentes concellos da provincia lucense, como Becerred, as Nogais, Pedrafita, e
Triacastela; e tamén dalgunhas vilas leonesas da comarca do Bierzo, dun xeito
preferentes de Vilafranca e Vega de Valcarcel. Segundo Marta Castro Alba*!, ainda hai
alguns devotos, que soben descalzos dende a vila de Pedrafita, se o tempo acompafia.

" VALINA SAMPEDRO, Elias.: “Cebreiro, Sta. Maria la Real. Libro de Costumbres de la Parroquia del
Cebreiro, 4° fol., perg., 1819, fols.73, blancos”, en Catalogo de los Archivos Parroquiales de la Didcesis
de Lugo. Servicio de Publicaciones de la Diputacion Provincial, 1991, pax- 166.

% VALINA SAMPEDRO, Elias.: Ob. cit., 2000, paxs. 171-172.

% GONZALEZ REBOREDO, X.M.: Guia de festas populares de Galicia, Vigo: Galaxia, 1997, pax. 166.

“ FRAGUAS, Antonio.: Romarias e Santuarios, Vigo: Galaxia. Biblioteca Béasica da Cultura Galega,
1988, pax. 143.
* Informante de Pedrafita do Cebreiro.



Tamén, hainos que van descalzos na procesion. Antano, a comezos da década dos trinta
do século pasado habia romeiros que vifian descalzos dende localidades do Bierzo e
Sarria®.

Logo de que os fieis chegan ¢ recinto sacro oen unha das misas, que son
oficiadas polos frades franciscanos*® dende primeiras horas da mafia ata xa moi entrada
a tarde. A misa cantada da unha da tarde é concelebrada por varios frades e, se 0 tempo
0 propicia, lévase a cabo nun campo situado por detrds do santuario para engadir
espacio que permita aos fieis poder asistir 6 ritual do xeito mais confortable posible*.

Ao remataren estes oficios relixiosos, sae a procesion que reviste a seguinte
disposicion respecto aos seus elementos:

En primeiro termo, vai a cruz parroquial®, dous pendén e un estandarte, levados
por fregueses e devotos dambolos dous sexos; logo, a imaxe da Virxe levada nas andas
por devotas sUas, ataviadas co traxe de galegas. Como remate, os frades concelebrantes
e os fieis, colocados sen distincion de idade e sexo. Ao dia seguinte, a procesion reviste
case a mesma estructura, xa que hai que engadirlle os elementos propios do Santo
Milagre, que son portados por un frade baixo palio.

Ademais da participacion na liturxia oficial, os ofrecidos realizan diferentes
rituais populares. En primeiro termo lévase a cabo o “ritual de circunvalacion” 6 redor
da advocacion mariana, situada na capela do Santo Milagro. Este rito é habitual
realizalo de pé e calzado, nembargantes hai uns poucos devotos que o levan a cabo de
xeonllos. Asi mesmo, o nimero de voltas que hai que dar 6 redor da imaxe, ¢ variable.
Asi, temos que unha devota de Cervantes veu ofrecida a dar 15 voltas ao seu redor por
un pedimento que lle outorgou a Virxe e, ademais, por outros familiares.

Por outra banda, ao mesmo tempo que os devotos levan a cabo este ritual,
estan realizando tamén un ritual de contacto coa advocacién mariana, ben bicando o seu
manto ou pasando 0s seus panos pola imaxe cos que logo tocan algunhas partes dos seus
corpos cunha finalidade preventiva e curativa. Outras manifestacions deste ritual de
contacto podemos aprecialas cando os devotos bican o relicario do Santo Milagre, que
un crego sostén mentres se realiza a cerimonia; tamén, ao pasar as stas mans e panos
polo sagrario, situado na capela do Santo Milagro, e polos pés e perizoma da
advocacion de Cristo, que se encontra no altar central. “En los actos religiosos se daba
a besar la sagrada reliquia de la Transubstanciacion 48

7.2. OFRENDAS

A relixiosidade popular ten, ademais dunha dimension practica, un compofiente
de pacto baseado na reciprocidade, que esixe do devoto a entrega dalgin ben para
propiciar ao ente sacro ou para compensalo polo favor recibido. Por iso € comun que se
depositen diversas ofrendas no interior do templo. Unha moi xeral ¢ a dos “velons de
cera” —Cirios pequenos- que os fieis adquiren ben nun posto de venda de cera, situado no
exterior do santuario, ou no que esta colocado no lado dereito da entrada ao mesmo.
Logo, depositanos, acesos, tanto no exterior do santuario como no seu interior. Con

*2.0 noso patrimonio.blogspot.com.es. O Cebreiro. Entre a Historia e a Lenda. As festas do Santo Graal
do Cebreiro (folleto do ano 1927). Xavier Moure Salgado.

** A Orde franciscana asumiu hai uns cinco anos as funciéns de direccion e administracién do Santuario
do Cebreiro.

* Algun exemplo. Mentres que no ano 2005 este ritual s6 puido realizarse no ambito exterior o dia 8 de
setembro, pola contra no ano 2014 tamén se celebrou o dia 9.

** A finais do século XX, na procesion fa en primeiro termo a cruz parroquial; a ambos dous lados 0s
ciriais; dous pendons; e dous estandartes, levados por fregueses e devotos dambolos dous sexos.

*¢ 0 noso patrimonio.blogspot.com.es. O Cebreiro. Entre a Historia e a Lenda. As festas do Santo Graal
do Cebreiro (folleto do ano 1927). Xavier Moure Salgado.



respecto ao exterior hai un espazo, ubicado ao caron da parede lateral esquerda do
recinto sacro, onde os devotos entregan esta ofrenda a duas persoas, ligadas coa
administracion do santuario, que as depositan nuns lampadarios metalicos existentes
para tal fin. En canto ao interior, hai dous lugares basicos: un, emprazado na parte
inferior de onde estéa colocada a advocacion mariana do Cebreiro para a sUia veneracion;
e 0 outro situado na parte superior de ambos os dous sepulcros*’, que se encontran na
capela do Santo Milagre, adosados a parede lateral esquerda.

Outra ofrenda son as esmolas en metalico, que adoitan entregarse no petitorio
colocado ¢ pé da advocacion mariana, no interior da pia bautismal, e no intre de pasar
as mans polo sagrario da Capela do Santo Milagro.

Asi mesmo, hai devotos que ofrecen estipendios en misas, cada unha das cales
vale 10 euros. En ambolos dous dias de festividade, calctlase que pode haber unha
ofrenda cercana a 500 misas. “O prezo de cada misa era de cincocentas pesetas no ano
1994 e a mediados da primeira década do presente século de 8 Euros*®. Con respecto
a esta ofrenda, xa a finais do primeiro tercio do século XX o administrador do Santuario
dictamina o seguinte: “Por decreto de nuestro Ilmo. Sr. Obispo de fecha 11 de enero
del corriente afio (1930) se prohibe a los sacerdotes tanto seculares como regulares
recibir estipendios inferiores al diocesano, el que en virtud del mismo decreto se
establece que la tasa diocesana para estipendios de Misas manuales (as ofrecidas polos
fieis por propia devocion) en este Obispado sera de tres pesetas”. “Se colectaran misas
manuales de tres pesetas para distribuir entre los sefiores sacerdotes de la didcesis
prefiriendo los inmediatos”. “Las misas locales, sin determinacion de dia ni hora, se
celebraran en este Santuario a tenor del candn 836, al estipendio de tres pesetas y
cincuenta céntimos”. “Cuando por los fieles se exija un dia previamente convenido, el
estipendio sera de cuatro pesetas, siendo la hora antes de la diez de la mafniana”. “En
los dias de fiesta u otros después de la diez de la mafiana, la limosha sera de cinco
pesetas”. “Las misas cantadas sin fijacion de dia sera de diez pesetas”. “Las solemnes
veinticinco pesetas 49

Tamén, uns poucos fregueses seguen traendo, segundo Montse Castro Alba *,
uns saquifios de cereal coa finalidade de que haxa unha boa colleita ou en
agradecemento porque a anterior foi boa.

Finalmente, algins devotos achegan ramos de flores; e, tamen, figuras de cera,
que simbolizan 6 corpo humano, total e parcialmente.

O cumprimento dos diferentes rituais e ofrendas non s se realizan os dias da
festividade do santuario, sendn que en calquera domingo do ano acoden devotos doutras
comunidades para implorar & Virxe todo tipo de peticions.

Por outra banda, os oficios relixiosos de ambolos dous dias compleméntanse
cunha dimensién laica e profana, na que os fieis en xeral gozan dun tempo de lecer,
mercan produtos de diversa indole, entre os que hai que salientar as rosquillas, a roupa e
0s produtos alimenticios. Tamén hainos que xantan o polbo o uns anacos de churrasco
baixo os toldos dos tres postos, que estan emprazados no campo da festa. A noite algins
fregueses e mozos doutros concellos toman parte na verbena.

" Nambolos dous sepulcros estan os restos do frade benedictino, que misaba cando tivo lugar o prodixio,
es os do vecifio de Barxamaior, que contemplou o evento.

*8 BLANCO PRADO, José Manuel.: Exvotos e Rituais nos Santuarios Lucenses, Lugo: Deputacion
Provincial, 1996, pax. 138.

* 0 noso patrimonio.blogspot.com.es. O Cebreiro. Entre a Historia e a Lenda. As festas do Santo Graal
do Cebreiro (folleto do ano 1927). Xavier Moure Salgado.

%0 Informante de Pedrafitia, xa citada.



8. CONSIDERACIONS FINAIS.

O santuario do Cebreiro, por medio da lenda referida ao acto eucaristico,
patentiza a presenza dun ser intanxible e sagrado nesta comunidade. Hai polo tanto unha
relacién entre o0 humano e o sagrado. Compre dicir que o sentido de posesion da
advocacion mariana e das santas reliquias non se fundamenta, dun xeito preferente, no
seu valor artistico e pecuniario, sendén no poder que posUen por si mesmas e para a
comunidade propietaria en canto que constitie un importante simbolo de referencia e
identidade. A lenda ten un caracter trascendente e transmite conceptos fundamentais da
cosmovision do grupo social no que se xera e difunde.

Este santuario estd situado nunha igrexa parroquial, mais trascende a sua
ubicacion concreta xa que a sua sona chega mais ala do contorno inmediato, non so de
cara a Galicia, e mais concretamente & provincia de Lugo, senon tamén & comarca
berciana de Leon. A vitalidade deste recinto sacro estd fora de dubida, recibindo nos
nosos tempos a centos de persoas cada ano non sé os dias da festividade, senon tamén
calquera domingo do ano. Agora ben, sen milagres non hai posibilidade de crear
devocion. E isto é asi xa que os portentos se difunden entre os romeiros Non
embargantes, 6 ser o Cebreiro un lugar importante no camifio francés, case tdédolos dias
do ano o santuario recibe a visita dalgins peregrinos. Alguns acoden con devocion para
venerar a advocacion mariana e as santas reliquias. Outros, fano mais ben por
curiosidade e para contemplar a dimension artistica do templo.

Tanto a advocacion mariana como as reliquias do Santo Milagro actlan dentro
dunha mentalidade cristid como mediadoras perante Deus, e chegan a posuir todo o seu
poder sobrenatural mediante un proceso que o antropélogo Joan Prat define como
condensacion simbdlica. Con elas tense unha interaccion fundamentada en signos
linglisticos e corporais encamifiados a acadar o seu amparo e indulxencia.

Esta graza sacra esta, como sucede con toda a relixiosidade popular, suxeita a un
intercambio baseado no principio de dou para que me deas . Por tanto, a promesa a
divindade reproduce dun xeito claro o sistema social vixente, no que polo xeral se
moven as relaciéns humanas en funcién do sentido da racionalidade pragmatica e na
actuacion de intermediarios que tefien como finalidade acadar certas metas a cambio de
cartos ou dunha posterior prestacion cando chegue o momento axeitado. Segundo
Marcial Gondar cando o campesino mercantiliza as suas relacions religiosas...0o que
tenta é traducilas a unha dialéctica cofiecida, que lle proporciona duas vantaxes
fundamentais: a comprension pragmatica dunha interaccion, de por si misteriosa, entre o
natural e o sobrenatural, e unha certa seguridade ou dereito emanante da reciprocidade
co intermediario. Por iso 0s romeiros depositan esmolas e outras ofrendas, dando asi
cumprimento a sua parte no trato.

Non embargantes, a comunicacidén coa imaxe e as santas reliquias require de
actos penitenciais propiciadores da graza divina. Asi, no santuario do Cebreiro aparecen
signos vinculados coa penitencia, como ir caminando dende o lugar de orixe dos
devotos. Caminar é a forma mais sinxela de purificacion e mortificacion corporal. O
caracter penitencial da romaxe esta ligado ao esforzo que debe realizar o ofrecido para
chegar a meta romeira, acumulando deste xeito méritos que propicien ao ente sacro.

Por outra banda, a dimension sacra transmitese ao exterior, dun xeito directo, por
medio da procesion. As imaxes que saen na mesma, santifican o espacio xeografico que
percorren, proporcionando unha enerxia positiva a todos 0s seres que se encontran no
mesmo. Respecto & disposicion da procesion, hai unha serie de trazos basicos: dentro da
comunidad local € algo que chega vitalmente aos fregueses. Ademais, € mester reparar
nas imaxes, no xeito de levalas, no pobo que participa e no que mira, asi como no
espirito da celebracién reflectido en cantos, rezos, e mesmo no silencio.

FOTO 2. RITUAL DE CONTACTO COA ADBOCACION MARIANA.



FOTO 4. RITUAL DE CONTACTO CO CRISTO DO CEBREIRO

FOTO 7. IMPOSICION DAS SANTAS RELIQUIAS

FOTO 8. OFRENDAS. FIGURAS DE CERA E VELONS



FOTO 10. MISA SOLEMNE DENDE O PALCO DA MUSICA




FOTO 10. SANTAS RELIQUIAS

